
NIZIRGHU T-TAMA

It-tifkira taz-zewg Assedji kbar li jimmarkaw l-istorja taghna ggaghalni napprezza aspett
pozittiv ta’ gensna. Kemm 1-Assedju 1-Kbir u kemm I-Ahhar Gwerra Dinjija hallew herba
kbira. Imma f’dawk iz-zewg episodji mwieghra l-antenati taghna gharfu jmiddu ghonghom,
xammru l-kmiem u nghaqdu flimkien biex minn dak it-tigrif jibnu art gdida. L-ghadu
zarmahom minn dak kollu li kellhom, imma ma rnexxilux jehdilhom it-tama.

II-konsegwenzi taz-zewg Assedji kienu koroh wisq. Kien hemm tifrik materjali; tfarrket is-
sistema socjali; tharbtet l-ekonomija; u stagnat il-kultura taghna — ma nahsibx li kien fadal
poeti li jghannu! Imma l-aghar haga kien it-tifrik psikologiku tan-nies — nisthajjel li hafna
tilfu mhux biss gidhom imma wkoll kull skop u sens tal-hajja. Imma ghalkemm ir-riha tal-
mewt kienet timlielhom imnifsejhom, il-Maltin u I-Ghawdxin regghu sabu l-energija u 1-forza
biex jghaqqdu flimkien il-frak tar-realta. Irnexxielhom isibu I-qawwa biex ikebbsu 1-fjamma
li kienet ged tnin fil-qlub maqtugha. Qajmu mill-gdid fuq riglejha socjeta li kienet tnizzlet
gharkupptejha. Hekk irnexxielhom jaghmlu ‘ri-fundazzjoni’ ta’ belt u nazzjon assedjat.

Minkejja li kellhom il-mezzi limitati, huwa gharfu juzaw b’ghaqal il-ftit li kellhom biex kull
cittadin ikollu l-possibbilta 1i jqum fuq riglejh. Jien ¢ert li huma investew tajjeb fil-kwalitajiet
sbieh 1li hemm fid-DNA tal-karattru Malti bhalma huma I-ghaqal, il-bzulija, id-
determinazzjoni u l-qlubija. Konvint ukoll 1i kellhom rieda politika soda biex jaghtu
imbuttatura gawwija lill-individwi, lill-gruppi u lis-soc¢jeta halli kulhadd seta’ jerga’ jibda
jdawwar ir-rota. Fuq kollox, il-Maltin kellhom il-fidi f’Alla u l-wens ta’ Kristu. Zgur li
kellhom quddiem ghajnejhom il-kelma tas-Salmista: “Ghalxejn jithabtu I-bennejja jekk ma
jkunx il-Mulej li jibni d-dar” (Salm 127).

Dan kollu jaghmlilna kuragg lilna li, minkejja li ma ghandniex l-isfidi tal-assedji, xorta
ghandna madwarna ghadd ta’ tifrik. Hemm tifrik fil-qafas socjali, hemm diffikultajiet fil-
kamp tal-ekonomija u hemm persuni li jhossuhom mghaffga taht il-piz tal-hajja. Qed nghixu
f’dik li Zgymunt Baumann jiddeskrivi bhala “soc¢jeta tal-incertezzi” — dan jghodd kemm
ghall-komunita ekklezjali u kemm ghas-soc¢jeta c¢ivili. Aghar minn hekk, fostna hemm min
minhabba l-istorja partikulari tieghu sahansitra tilef il-memorja tat-tama. Ikun tassew dannu
socjali kbir ghalina jekk joktor I-ghadd ta’ dawk li ged jitilfu din il-memorja tat-tama, ghax it-
tama tfisser futur — m’hemmx futur minghajr tama. Qeghdin nghixu f’epoka fejn mhux biss
rajna t-tmiem tal-millennju, imma nitkellmu fuq it-tmiem tal-ideologiji, it-tmiem tal-
modernita u sahansitra t-tmiem tal-Kristjanita. F’kelma wahda, qed naraw icedu dawk li
kienu I-pilastri li fughom kienet isserrah is-so¢jeta taghna!

Meta hutna sabu ruhhom f’sitwazzjonijiet dizastruzi, ma tilfux it-tama taghhom f’Alla.
Kienet din it-tama li xprunathom ’il quddiem biex jibnu nazzjon imgedded. Ghalhekk f’dan
il-jum ta’ festa nazzjonali nheggeg lill-komunita Nisranija u lis-socjeta ¢ivili biex minkejja
kollox nibgghu nizirghu t-tama f’dawk li qed jaqtghu qalbhom. Ma naqtghux qalbna minn
ebda persuna, lanqas l-aktar persuna kriminali, ghax li tizbalja huwa uman — il-perseveranza
fl-izball hija djabolika. Hija responsabbilta taghna 1i nghinu lil min hu mfarrak
psikologikamnet, moralment, ekonomikament u spiritwalment. Ghandna nghassu fugna



nfusna biex ma naqtghu qalb hadd. Ma nixtiegx li l-istorja tiggudikana bhala dawk li nkunu
tfejna l-fjamma tat-tama f’xi hadd.

Insemmi erba’ kategoriji li nixtieq nara injezzjoni tat-tama fihom.

Hemm dawk il-persuni li huma dghajfin — dghajfa strutturalment jew dghajfa ghax
ghamilniehom hekk. Ma ninsewx li ahna socjeta hanina — soc¢jeta li ghandha preferenza lejn
id-dghajfin, partikularment lejn il-fogra f’kull aspett.

Innisslu t-tama fil-familji taghna li huma 1-gebla tax-xewka li fughom isserrah il-komunita
Nisranija u s-soc¢jeta. Inkomplu nkattru politika tal-familja li verament tghin lill-familja tibga’
wieqfa fuq riglejha.

Allahares iz-zghazagh taghna jitilfu t-tama. Minghajr tama z-zghazagh ma ghandhomx futur.
Naghtuhom tamiet veri u mhux foloz. Nghinuhom ikebbsu f’qalbhom il-passjoni ghall-hajja.

Ahna lkoll haddiema u lkoll nafu xi jfisser ix-xoghol ghad-dinjita tal-bniedem u x’sehem
jaghtu l1-haddiema ghas-sahha tas-socjeta. Nappella biex nahdmu flimien, ninvestu aktar hsieb
biex nizguraw lill-haddiema mill-futur tal-impjieg taghhom.

Biex nilhqu dan kollu ghandna hafna ghodod. Hemm l-edukazzjoni, hemm l-investimenti
ekonomici... Imma fuq kollox hemm id-dimensjoni spiritwali tal-bniedem. Nahseb li 1-kura
ta’ din id-dimensjoni spiritwali mhix xi haga fakultattiva jew ristretta biss ghall-hajja privata
u religjuza. Nerga’ ntenni dak li ghidt aktar ’il fuq: “Ghalxejn jithabtu 1-bennejja jekk ma
jkunx il-Mulej li jibni d-dar” (Salm 127).

Nifhem 1li dawn kienu l-motivazzjonijiet li ghenu lill-antenati taghna johorgu rashom
merfugha wara l-esperjenza tal-assedji. Illum imiss lilna 1i ged nghixu dan il-mument tal-
istorja. Ma naqtghux galbna u ma naqtghu qalb hadd, anki jekk biex innisslu t-tama nistghu
nidhru 1i ahna dghajfin jew ckejknin. Inkunu ghamilna akkwist kbir jekk inzommu din il-
fjamma tat-tama — dan il-mutur ta’ energija — fi¢-c¢ittadini taghna.

Dan kollu npoggih taht il-harsien ta’ Marija Bambina. II-Madonna mhix biss mudell ghall-
bniedem biex jibga’ jittama kontra kull tama, imma hija tieqaf maghna biex ma nibzghux
niehdu dawk l-inizjattivi li jistghu jkattru t-tama fil-poplu taghna. Homo viator spe erectus —
il-bniedem pellegrin iZomm wieqaf jekk jibga’ jittama.



